
ESKU HARTZEKO GUNEEN FITXAK

1. UDALERRIA: OIARTZUN
« Kokapen Zehatza: Mikelete Kalea. Altzibar auzoa.

« Hiri Testuingurua:

Oiartzun 10. 375 biztanleko herri euskalduna da. Zortzi auzotan banatzen
da eta erdigunea eta zerbitzu gehienak Elizalde auzoan daude. Erdigune
honi jarriki Altzibar auzoa topatzen dugu, bidegorriak gainontzeko
auzoekin lotzen duen ibai bazterreko auzoa da.

Urte batzuk atzera egiten badugu, Altzibarko alde zaharreko kaleetan
komertzio asko zegoen eta bizitza ikusten zen. Ezker eskuin komertzio
andana zegoen, herritarrak bertan egiten zituzten erosketak eta
auzotarrak elkarrekin harremantzeko gune garrantzitsua zen. Auzoaren
arima bertan zegoen.

Herriko kale nagusienetako bat izatetik, kale soil bat izatera pasa da azken
urteetan Mikelete kalea. Komertzio asko itxi izanak eta herritarren eroste
ohiturak aldatu izanak eraman gaitu Arraskularre hutsik ikustera.

Zein indargune ditu?

Kaleak aldiz indargune asko ditu. Plazatik gertu egoteak mugimendua
pbermatzen du. Bi aldeetara dituen etxebizitzetan auzotar asko bizi dira
eta eguneroko mugimendua kale horretatik egiten dute. Kotxeak
norantza bakarrean pasatzen dira, Altzibarko plazara sartzeko bide
bakarra da eta kalean ez dago aparkalekurik. Oinezkoek lehentasuna dute
kale osoan zehar.

Nolakoa da kalea?

Altzibar auzoguneko alde zaharrean kokatutako kalea da Mikelete. Urte
asko dituzten etxeak daude eta baita duela urte gutxi berritutako etxeak
ere. Zoladura ere duela urte gutxi berritu zen, kalea berria dago.

Mugimendu asko duen kalea da, dauden zerbitzuetako bezeroak bertatik
ibiltzen baitira. Taberna bat dago eta horrek kalean jendea egotea

ekartzen du, oinezkoentzat lehentasuna duen kalea izanik, jendea kalean
lasai egoten da.

Auzoko plazaren sarbideetako bat da eta bertan beste taberna bat
egoteaz gain, itzalgune bat eta haur parke bat daude. Plaza honek
bidegorriarekin ere lotura egiten du, Arditurriko bidegorrira zein Xorrolako
bidera egiten dira loturak bertatik.

Hurbileko merkataritza:

Merkataritza apaltzen joan den arren, adinekoentzat eguneko zentro bat,
farmazia bat eta taberna bat daude bertan.

« Espazioaren Neurriak:

Kaleak guztira 89 metroko luzeera eta 5-6 metroko bitarteko zabalerak
ditu. Altuera mugarik ez dago baina egin nahi denaren arabera, ezaugarri
hau udal teknikariekin adostu beharko da.

« Kokapenaren eta Neurrien Planoa:

« Baldintza Teknikoak

1. Ainguraketak

« Zulatzeko Murrizketa: Nahiz eta babesa Hirigune Historikoan
baino txikiagoa izan, arau orokorra zoladura ez zulatzea da.
Irtenbide nagusia kontrapisuak erabiltzea da oraindik ere.

« Puntu Finko Posibleak: Kalean zehar dauden puntu finkoak
eremu pribatuetan daude. Egin nahi denaren baitan agian
bizilagunei baimenak eskatu beharko zaizkie.

2. Argindar-hartuneak eta Potentzia

« Existitzen dira: Kaleak berez ez du argindar-hartunerik.
Beharrezkoa balitz, farola batetik hartzeko aukera egongo
litzateke. Horretarako udalarekin harremanetan jarri beharko
da.

3. Bestelako Baldintzatzaile eta Debekuak

« Bizilagunekiko Bizikidetza: Hau da baldintzatzaile nagusia.
Edozein jarduerak kale horretan bizi diren bizilagunen
atsedena errespetatu behar du. Ordutegiak eta soinuaren

bolumena zorrotz kontrolatuko dira. Ezingo da zaratarik atera
22:00etatik 8:00etara.

« Hiri Altzarien Errespetua: Ezin dira oinezkoen pasabideak
blokeatu ezta kaleko trafikoa ere. Aparkalekuak ere
errespetatu egin behar dira.

« Zama-lanen Logistika: Kalea norantza bakarrekoa da.
Aparkatzeko aukera egon daiteke karga eta deskargarako.
Beharrezkoa bada, udalarekin harremanetan jarri eta
bideratuko da epe luzeagorako aparkalekua.

« Edukien inguruko irizpideak: Eduki edo mezurik egongo bada,
hau euskara hutsean egongo da. Horrez gain, ez da inongo
mezu erasotzailetik edo iraingarririk onartuko ezta eduki
matxista edo arrazistarik ere.

o Zaborra: Muntaiak edo desmuntaiak zaborrik sortuko badu,
udaleko ingurumen sailarekin landu beharko da gai hau.
Materialen trataera, birziklatzea...

